
І па справах моладзі Быхаўскага райвыканкама 
(Быхаў, Рэспубліка Беларусь)

Анатацыя. Адным з найменш вывучаных гарадоў Магілёўскага 
Падняпроўя з ’яўляецца Быхаў. Гэты горад быў і рыцарскім замкам, і 
найважнейшай магнацкай рэзідэнцыяй у рэгіёне Верхняга Падняпроўя, 
і сталіцай Быхаўскага графства. На сёняшні дзень адсутнічаюць 
грунтоўныя даследаванні па гістарыяграфіі гэтага населенага пункта. У 
навуковай літаратуры дамінуюць невялікія сюжэты, якія ўскосна, апас- 
родкавана тычацца гісторыі горада.

Ключавыя словы: гістаряграфія, горад Быхаў, вывучэнне, гісторыя, 
археалогія, даследаванні.

Summary. One of the most explored towns of the Mogilev Dnieper region 
is Bykhov. This city was both a knights castle, the most important magnate 
residence in the Upper Dnieper region, and the capital of the Bykhov country. 
To date, there are no fundamental studies on the historiography of that 
settlement. The scientific literature is dominated by small plots that indirectly, 
indirectly affect the history of the city.

Першыя спарадычныя звесткі па гісторыі горада былі атры- 
маныя краязнаўцамі і аматарамі гісторыі выключна з мясцовых 
легенд і паданняў, апублікаваных летапісных і іншых пісьмовых 
сярэднявечных крыніц. Быхаў згадвалі Г. Каніскі і М. В. Без- 
Карніловіч. Паведамленні па гісторыі Быхава ўтрымліваюцца 
ў агульнагеаграфічным і гістарычным зборніку “Топографиче
ские примечания на знатнейшие места путешествия Ея Импе
раторского Величества в Белорусские наместничества” 1780 г. 
[5, с. 85; 25, с. 94, 104, 169; 46]. Інфармацыя пра горад Быхаў 
падаецца і ў трэцім томе выдання “Живописная Россія” [18, 
с. 423-424]. Кампілятыўны артыкул змяшчаецца ў дзявятым 
томе “Полного географического описания нашего Отечества” 
пад аўтарствам А. Сапунова І А. Кабанава [18, с. 486-489]. 
Гісторыя Быхава апісана яшчэ ў першым томе “Опыта описания 
Могилевской губернии” А. С. Дэмбавецкага 1882 г. [32, с. 49-53].

3 замежных манаграфій, у якіх згадваецца горад Быхаў, пер- 
шай была кніга “Starozytna Polska pod wzgl^dem historycznym, 
geograficznym i statystycznym opisana” аўтарства M. Балінскага, 
якая пабачыла свету 1846 г. [52, с. 809-810].

У савецкі даваенны час вывучэннем горада займаліся толькі 
краязнаўцы. Сучасны даследчык музейнай справы на Беларусі
А. А. Гужалоўскі адносіць пачатак развіцця музейнай справы 
на Быхаўшчыне да пачатку 20-х гг. XX ст. [19, с 64-65]. Важны 
ўнёсак у вывучэнне Быхава -  кніга “Памяць” Быхаўскага раёна 
[33]. Асобна трэба разгледзіць серыю зборнікаў артыкулаў “Бы- 
ховские краеведческие чтения” .

Савецкія і беларускія даследчыкі распачалі вывучэнне 
Быхава з канца 1950-х гг. Асобныя сюжэты па гісторыі раз- 
глядаемага горада ў агульнагістарычным кантэксце развіцця 
Беларусі і Усходняй Еўропы закраналі ў сваіх даследаваннях 
Л. С. Абэцэдарскі, А. П. Грыцкевіч, А. М. Мальцаў, 3. Ю. Капыскі 
[1; 2; 16; 29; 26].

Вывучэннем вайсковай справы, фартыфікацыі, горада- 
будаўніцтва і часткова збраязнаўствам займаўся М. А. Ткачоў. 
Ён першым у беларускай гістарыяграфіі прапанаваў сваю 
навуковую версію гістарычнага развіцця Быхава з моман- 
ту яго ўзнікнення і да пачатку XIX ст. на падставе вывучэння 
архітэктуры і пісьмовых крыніц [44-45]. У энцыклапедычных 
артыкулах паўтараліся высновы даследаванняў М. А. Ткачова 
i I. I. Сінчука. ІІІэраг іх высноў і меркаванняў знайшоў сваю пад- 
трымку ў навуковых артыкулах і манаграфіях [39-40].

У агульнабеларускім гістарычным кантэксце вайсковая 
гісторыя Быхава згадваецца Г. Сагановічам. На сённяшні дзень 
асноўныя даследаванні гэтага пытання адлюстраваны ў нашых 
спецыялізаваных публікацыях (комплекс узбраення і рыштунку 
быхаўчан), М. А. Волкава (абарончыя ўмацаванні, рыштунак 
Быхаўскага гарнізона), М. Ю. ІІІкаплярова (вайсковыя падзеі ў
XVII ст.) і М. Савіцкага (агляд комплексу мілітарый і рыштунку 
ў замку). Акрамя таго, у сваіх манаграфіях звесткі пра аблогі і

20

Мо
гил
ев
ски
й г
ос
уд
ар
ст
ве
нн
ый

 ун
ив
ер
си
те
т и
ме
ни

 А
.А

. К
ул
еш
ов
а



вайсковыя падзеі з удзелам Быхава прыводзяць К. Касажэцкі 
і К. Бабятынскі. Вядучым спецыялістам-збраязнаўцам па 
гісторыі ўзбраення сярэднявечных беларускіх зямель з ’яўляўся 
Ю. М. Бохан [3-4 ; 6-11; 23; 39].

I. У. Слюнькова, У. А. Чантурыя і Ю. У. Чантурыя, разглядаю- 
чы гісторыю горадабудаўніцтва Верхняга Падняпроўя і Беларусі 
цалкам, звярталі ўвагу і на Быхаў. На падставе пісьмовых 
крыніц і горадабудаўнічых планаў даследчыкі прааналізавалі 
эвалюцыю гарадской забудовы, а таксама засяродзілі ўвагу і 
на прычынах, якія паўплывалі на змены ў гарадской планіроўцы 
на ўсіх стадыях існавання гарадоў як у эвалюцыйным, так і ў 
палітычным сэнсе [43; 47-49].

Пытаннямі горадабудаўніцтва Быхава ў агульнабеларускім 
кантэксце займаецца М. А. Волкаў [10-11 ]. Ён першым сярод су- 
часных спецыялістаў выказаў думку пра магчымасць існавання 
ў Быхаве адначасова двух замкаў у XV-XVI стст. [10].

Праблему развіцця бастыённай фартыфікацыі магілёўскага 
Падняпроўя вывучаў беларускі археолаг I. У. Спірын. Вынікам яго- 
ных даследаванняў стала яго дысертацыйнае даследаванне [43].

Бліскучы беларускі нумізмат В. Н. Рабцэвіч у сваіх даследа- 
ваннях апісаў і атрыбутаваў скарбы і адзінкавыя знаходкі манет, 
знойдзеныя на тэрыторыі горада Быхава [37-38].

Звесткі пра матэрыяльную культуру і палітычную гісторыю 
Быхава (гандаль, рамесніцтва і гарадскую забудову, бая- 
выя дзеянні і іх вынікі) змяшчаюцца ў шэрагу манаграфій і 
даследаванняў, прысвечаных вайсковым канфліктам X V I-
XVIII стст. [1 -4 ; 16; 23-24; 39; 44-45; 50].

Калі звярнуцца да археалогіі, то першыя пошукавыя працы 
здзяйсняліся на Быхаўшчыне яшчэ ў XIX ст. У рэгіёне працавалі 
такія археолагі, як Ф. Я. Нарбут, Н. М. Турбін, Е. Р. Раманаў, 
С. С. Шутаў, I. А. Сербаў, М. В. Фурсаў і С. Ю. Чалоўскі. Най- 
больш поўным даследаваннем па ўліку і сістэматызацыі 
археалагічных помнікаў і аб’ектаў Быхава з’яўляюцца працы
В. Ф. Капыціна [27-28].

Звесткі пра археалагічныя аб’екты ў межах горада былі пе- 
ранесены ў “Дзяржаўны спіс гісторыка-культурный спадчыны 
Рэспублікі Беларусь” [17].

Непасрэдна археалагічныя работы ў межах сучаснага Быха
ва выконваліся з 1970-х гг. Гэта былі разведкі помнікаў жалез- 
нага веку і Сярэднявечча (Л. Д. Побаль, Я. Р. Рыер і I. I. Сінчук) 
[34-36; 40-41].

Разглядаючы археалогію Быхава, трэба адзначыць 
паўнавартасны аналіз быхаўскай кафлі, выкананы Н. П. Шут- 
ковай [51]. Аналіз побытавай керамікі і некаторых ювелірных 
вырабаў з тэрыторыі замка -  М. А. Іванковіч [21-22]. Зараз над 
вывучэннем археалогіі Быхава працуюць I. А. Марзалюк [30-31] 
і Р. Д. Галынскі [12-15].

Такім чынам, мы бачым, што гістарыяграфія Быхава па 
ўказанай праблеме падзяляецца на тры храналагічныя перыя- 
ды, якія адрозніваюцца колькасцю і якасцю навуковых метадаў 
даследавання:

1. Першыя публікацыі, якія пабачылі свет да сярэдзіны 
XX ст., насілі кампілятыўны і фрагментарны характар.

2. Даследаванні агульнагістарычнага характару і першыя 
археалагічныя даследаванні на тэрыторыі горада Быхава пра- 
водзяцца з 1960-х гг.

3. Паўнавартаснае гістарычнае і археалагічнае вывучэнне 
тэрыторыі горада пачалося толькі ў канцы XX ст.

